
ᑐᓴᒐᒃᓴᖅ ᓴᖅᑭᑕᖅ  

ᓴᖅᑭᑕᐅᑲᐅᑎᒋᔭᕆᐊᓕᒃ 

 

ᐊᕙᑎᓕᕆᔨᒃᑯᓐᓂ ᒥᓂᔅᑕᐅᑉ ᑐᒡᓕᐊ ᐅᖃᓪᓚᒃᐳᖅ ᒐᕙᒪᑐᖃᒃᑯᑦ 

ᐱᖁᔭᓕᐅᕐᕕᖓᑦᑕ ᑲᑎᒪᔨᕋᓛᖏᓐᓄᑦ ᐱᔾᔪᑎᖃᖅᖢᓂ ᒪᓕᒐᖅ C-47-ᒥᒃ 

 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 6, 2012) – ᓄᓇᕘᒥ ᒐᕙᒪᒃᑯᑦ ᓇᓗᓇᐃᓚᐅᖅᑐᑦ ᐃᑲᔪᖅᑐᐃᓂᕐᒥᖕᓂᒃ ᐱᖁᔭᒃᓴᖅ 

C-47-ᒥᒃ, ᑖᔅᓱᒥᖓ ᐅᑭᐅᖅᑕᖅᑑᑉ ᐱᕈᖅᐸᓪᓕᐊᓂᖓᓄᑦ ᐊᒻᒪ ᐃᖅᑲᓇᐃᔮᑦ ᐱᖁᔭᖓ ᒪᓕᒐᓕᐅᕐᕕᖕᔪᐊᕐᒥ 

ᓄᓇᖃᖅᑳᖅᓯᒪᔪᑦ ᐊᒻᒪ ᐅᑭᐅᖅᑕᖅᑑᑉ ᐱᕙᓪᓕᐊᓂᖓᓄᑦ ᑲᑎᒪᔨᕋᓛᑦ ᓵᖓᓂ ᐃᑉᐸᒃᓴᖅ ᐋᑐᕚᒥ. 

ᐱᖁᔭᒃᓴᖅ C-47 ᐃᓚᖃᕐᒪᑦ ᑖᔅᓱᒥᖓ ᓄᓇᕘᒥ ᐸᕐᓇᐃᓂᖅ ᐊᒻᒪ ᐱᓕᕆᐊᓂᒃ ᖃᐅᔨᓴᕐᓂᕐᒧᑦ ᐱᖁᔭᕐᒥᒃ, 

ᐋᖅᑭᒃᑕᐅᓯᒪᔪᖅ ᑖᓐᓇ ᓴᙱᒃᑎᒋᐊᖅᓯᔾᔪᑕᐅᓇᓱᒃᖢᓂ ᓄᓇᕗᒻᒥ ᐊᖏᔪᓄᑦ ᐱᓕᕆᐊᕐᓄᑦ ᕿᒥᕐᕈᔾᔪᑕᐅᕙᒃᑐᓂᒃ 

ᐊᒻᒪ ᑲᔪᓯᑎᑦᑎᔾᔪᑕᐅᕙᒃᑐᓂᒃ.  

  

“ᑖᓐᓇ ᐱᖁᔭᒃᓴᖅ ᓴᖅᑭᑦᑎᖕᒪᑦ ᐊᖏᔪᒻᒪᕆᖕᒥᒃ ᑲᓇᑕᐅᑉ ᐱᓂᐊᕐᓂᕋᖅᓯᒪᔭᖓᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᐅᑉ ᐊᑖᒍᑦ,” ᐅᖃᖅᑐᖅ ᑕᐃᕕᑎ ᐊᕿᐊᕈᖅ, ᒥᓂᔅᑕᐅᑉ ᑐᒡᓕᐊ ᐊᕙᑎᓕᕆᔨᒃᑯᓐᓄᑦ. “ᑖᓐᓇ 

ᐊᖏᖃᑎᒌᒍᑦ ᐱᔭᕆᐊᖃᖅᑎᑦᑎᖕᒪᑦ ᓄᑖᑦ ᒐᕙᒪᑐᖃᒃᑯᑎᒍᑦ ᒪᓕᒐᓕᐊᖑᔪᑦ ᓴᖅᑭᑕᐅᓂᐊᖅᐳᑦ 

ᐱᔪᓐᓇᕐᓂᖅᑖᖁᓪᓗᒋᑦ ᐊᒻᒪᓗ ᐊᐅᓚᔪᓐᓇᖁᓪᓗᒋᑦ ᓄᓇᒥᙶᖅᑐᓂᒃ ᐊᐅᓚᑦᑎᔩᑦ ᐊᖏᖃᑎᒌᒍᑎᐅᑉ ᐊᑖᒍᑦ 

ᓴᖅᑭᓐᓂᑯᐃᑦ – ᑕᕝᕙᓂᓕ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᑦ.” 

  

ᓄᓇᕘᒥ ᒐᕙᒪᒃᑯᑦ ᐅᒃᐱᕈᓱᖕᒪᑕ ᑖᓐᓇ ᐱᖁᔭᖅᑖᓵᖅ ᖃᔅᓯᒐᓴᖕᓂᒃ ᐱᕚᓪᓕᖅᑎᑦᑎᓇᔭᕐᒪᑦ ᓄᓇᕗᒻᒥ 

ᒪᓕᒐᓕᕆᔾᔪᑕᐅᕙᒃᑐᓂ: ᐱᓗᐊᙳᐊᖅᖢᒍ ᐱᖁᔭᒃᓴᖅ: 

 ᐃᑲᔪᖅᑐᐃᖕᒪᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (ᐊᕙᑎᓕᕆᔨᒃᑯᑦ) ᐊᒻᒪᓗ ᓄᓇᕗᑦ ᐸᕐᓇᐃᔨᖏᑦᑕ 

(ᐸᕐᓇᐃᔩᑦ) ᐱᓕᕆᐊᖏᓐᓂᒃ ᐱᓪᓚᑦᑖᒥᒃ ᒐᕙᒪᑐᖃᒃᑯᑦ ᒪᓕᒐᓕᐅᕐᓂᖏᓐᓄᑦ. 

 ᓴᖅᑭᑦᑎᖕᒪᑦ ᓇᓗᓇᙱᑦᑎᐊᖅᑐᒥᒃ ᒪᓕᒐᓕᕆᔾᔪᓯᕐᒥᒃ ᖃᖓᒃᑰᕐᓂᐊᕐᓂᖏᓪᓗ ᓇᓗᓇᕈᓐᓃᕐᓗᑎᒃ 

ᐱᕚᓪᓕᕈᑕᐅᓗᓂ ᓄᓇᕗᒻᒥᐅᓄᑦ, ᐱᓕᕆᐊᓄᑦ ᐊᒃᑐᐊᖃᑕᐅᔪᓄᑦ ᐊᒻᒪᓗ ᐊᖏᔪᓂᒃ ᐱᓕᕆᐊᖃᖅᑎᓄᑦ. 

• ᑲᑎᑎᑦᑎᔪᖅ ᐊᕙᑎᓕᕆᔨᒃᑯᑦ ᐊᒻᒪ ᐸᕐᓇᐃᔩᑦ ᑲᔪᓯᑎᑦᑎᓂᕆᕙᒃᑕᖏᓐᓂᒃ ᐱᓕᕆᐊᖃᕈᒪᔪᑦ ᑐᒃᓯᕋᐅᑎᖏᑦ 

ᐱᓪᓗᒋᑦ. 

• ᐋᖅᑭᒃᓯᔪᖅ ᐱᖓᓱᑦ ᐱᓕᕆᖃᑕᐅᔪᑦ ᐊᖏᕈᑎᖃᕈᓐᓇᕐᓗᑎᒃ ᐃᓄᐃᑦ, ᑲᓇᑕ ᐊᒻᒪ ᓄᓇᕗᑦ ᒐᕙᒪᖓᑦ 

ᓄᓇᐃᑦ ᐊᑐᖅᑕᐅᔪᒪᓂᖏᓐᓄᑦ ᐸᕐᓇᐅᑎᓂᒃ. 

 ᓇᓗᓇᐃᖅᓯᒃᑲᓐᓂᖅᑐᖅ ᑲᓇᑕᒥ ᐊᕙᑎᓕᕆᓂᕐᒥ ᖃᐅᔨᓴᕐᓂᕐᒧᑦ ᑐᑦᑕᕐᕕᐅᑉ ᐱᓕᕆᐊᒃᓴᖏᓐᓂᒃ ᓄᓇᕘᒥ 

ᐊᒻᒪᓗ ᐱᔪᓐᓇᐅᑎᖃᕐᕕᐅᔪᑦ ᖃᓪᓕᖅᓯᒪᖃᑦᑕᐅᑎᔪᓐᓃᖅᖢᑎᒃ. 

• ᓇᓗᓇᕈᓐᓃᖅᑎᑦᑎᔪᖅ ᐱᓕᕆᐊᑦ ᓇᓕᐊᒃ ᖃᐅᔨᓴᖅᑕᐅᔭᕆᐊᖃᕐᒪᖔᑕ  

 ᐊᔭᐅᕈᑕᐅᔪᓐᓇᖅᓯᔪᖅ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᑦ ᐊᒻᒪ ᐱᓕᕆᔪᓐᓇᐅᑎᑖᕈᑕᐅᓯᒪᔪᑦ 

ᖃᓄᐃᓕᖓᔭᕆᐊᖃᕐᓂᖏᓐᓂᒃ ᐃᓄᐃᑦ ᓄᓇᖁᑎᖏᓐᓂ, ᒐᕙᒃᑯᑦ ᓄᓇᖁᑎᖏᓐᓂ ᐊᒻᒪᓗ ᑲᒥᓯᓇᐅᑉ 

ᓄᓇᖁᑎᖏᓐᓂ. 

 ᐃᓄᓕᒫᖅᑎᑦᑎᔾᔪᑕᐅᔭᕆᐊᖃᕐᓂᐊᖅᑐᑦ ᐃᓄᒃᑎᑐᑦ ᑐᒃᓯᕋᐅᑕᐅᒃᐸᑦ ᐃᓚᒋᔭᐅᔪᒧᑦ, ᐱᓕᕆᐊᖃᕈᒪᔪᒧᑦ 

ᐅᕝᕙᓘᓐᓃᑦ ᓵᖓᓂ ᐅᖃᓪᓚᒋᐊᖅᑐᖅᓯᒪᔪᒧᑦ. 

ᓄᓇᕘᒥ ᐸᕐᓇᐃᓂᖅ ᐊᒻᒪ ᐱᓕᕆᐊᓂᒃ ᖃᐅᔨᓴᕐᓂᕐᒧᑦ ᐱᖁᔭᖅ ᓇᓗᓇᐃᖅᓯᖕᒪᑦ ᐱᒻᒪᕆᖕᒥᒃ ᓴᖅᑭᑦᑎᖕᒪᑕ ᑲᓇᑕ, 

ᓄᓇᕘᒥ ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒌᒃᖢᑎᒃ ᓴᙱᒃᑎᒋᐊᖅᑎᑦᑎᖕᒪᑕ ᓄᓇᕘᒥ ᓄᓇᐃᑦ ᐊᒻᒪ 

ᓄᓇᒥᙶᖅᓯᒪᔪᑦ ᐊᐅᓚᑕᐅᕙᖕᓂᖏᓐᓄᑦ. ᑕᒪᕐᒥᒃ ᐱᖓᓱᐃᑦ ᑖᒃᑯᐊ ᐱᓕᕆᖃᑎᒌᖏᓐᓇᓚᐅᖅᑐᑦ ᒪᓕᒐᓕᖑᔪᒪᔪᖅ 

ᐋᖅᑭᒃᓱᐊᖑᑎᓪᓗᒍ ᐊᕐᕌᒍᒐᓴᖕᓄᑦ. ᑲᑐᔾᔨᖃᑎᒌᑦᑎᐊᕐᓂᖓᑦ ᐊᒻᒪ ᒪᓕᒐᓕᐊᖑᓂᖓᓄᑦ ᓇᓗᖅᑯᑎᓐᓇᕈᓐᓃᕐᓂᖓ 

ᐃᖃᕐᓇᙱᑦᑐᒃᑯᑦ ᓅᑦᑎᔾᔪᑕᐅᓂᐊᓕᕐᒪᑦ ᓄᓇᐃᑦ ᐊᒻᒪ ᓄᓇᒥᙶᖅᓯᒪᔪᑦ ᐊᐅᓚᑕᐅᔾᔪᑎᖏᓐᓂᒃ ᒐᕙᒪᑐᖃᒃᑯᓐᓂ 

ᓄᓇᕘᒥ ᒐᕙᒪᒃᑯᓐᓄᑦ. 

“ᐱᖁᔭᒃᓴᖅ C-47 ᐱᒻᒪᕆᐅᔪᒃᑯᑦ ᐃᑲᔫᑎᓂᐊᕐᒪᑦ ᐱᕙᓪᓕᐊᓂᐅᔭᕆᐊᓕᖕᓄᑦ ᓄᓇᕘᒥ,” ᐅᖃᖅᑐᖅ ᐊᕿᐊᕈᖅ. 

“ᑖᓐᓇ ᒪᓕᒐᖅ ᐱᒻᒪᕆᐊᓗᒃᑯᑦ ᐱᓕᕆᓂᐅᕗᖅ ᒪᑯᓄᖓ ᓴᙱᒃᑎᒋᐊᓕᖕᓄᑦ ᓄᓇᕘᒥ ᐱᓕᕆᕝᕕᐅᔪᓂᒃ ᐊᒻᒪᓗ 

ᐱᔪᓐᓇᖅᑎᑦᑎᓗᓂ ᓄᓇᕗᒻᒥᐅᓂᒃ ᐱᕙᓪᓕᐊᓂᕐᒧᑦ ᐊᑐᖅᐸᓪᓕᐊᔪᒃᑯᑦ ᐃᒻᒥᒃᑰᕈᓐᓇᖅᐹᓪᓕᕐᓂᐊᓕᖅᖢᑎᒃ.” 

  
### 

 

ᑐᓴᒐᒃᓴᓕᕆᔨᓄᑦ ᐅᖃᕐᕕᐅᔪᓐᓇᖅᑐᖅ:  

  

ᔮᑭ ᐱᐸ-ᑐᓴᒐᒃᓴᓄᑦ 

ᐊᐅᓚᑦᑎᔨ ᑐᓴᒐᒃᓴᓕᕆᓂᕐᒧᑦ, ᐃᓕᓐᓂᐊᕐᓂᓕᕆᓂᖅ ᐊᒻᒪᓗ ᐱᓕᕆᕝᕕᖕᒧᑦ 

ᐊᕙᑎᓕᕆᔨᒃᑯᑦ 

ᓄᓇᕗᑦ ᒐᕙᒪᖓ 

ᑎᑎᖅᑲᖃᐅᑖ 1000, ᐃᓂᐊ 1320 

ᐃᖃᓗᐃᑦ, ᓄᓇᕗᑦ  X0A 0H0 

jpepper@GOV.NU.CA 
 

ᐅᖄᓚᐅᑦ: 867-975-7721 

ᓱᒃᑲᔪᒃᑯᑦ: 867-975-7742 

